
Starvsfólk til kundatænastuna hjá IRF

Dámar tær at veita góða kundatænastu, ert tú tøkniliga forvitin og trívist tú í einum
ferðmiklum gerandisdegi? Hjá IRF leita vit eftir einum ágrýtnum starvsfólki til
kundatænastu okkara.

IRF strembar eftir at ganga á odda á burturkastøkinum og at gera sítt fyri at gera Føroyar
burðardyggari, og øll starvsfólkini hjá IRF eiga lut í hesum týdningarmikla arbeiði – eisini tú,
um tú gerst partur av kundatænastu okkara.

Um starvið

Burturkastið í Føroyum skal í enn størri mun gerast til eitt tilfeingi, og komandi árið fær IRF
fleiri nýggjar og spennandi uppgávur, sum tú eisini verður ein partur av.

Sum starvsfólk á kundatænastuni gerst tú partur av einum toymi, sum raðfestir góða
kundatænastu og sum strembar eftir at gera innsavningina av burturkasti effektivari og
burðardyggari.

Á deildini vegleiða og avgreiða vit borgarum og vinnukundum. Tú kemur at leggja til rættis
koyrirutur og hava dagligt samskifti við starvsfólkini, sum skipa innsavningina av
burturkasti kring landið. Tú kemur at arbeiða við ymiskum telduskipanum, og tú fært eisini
ein virknan leiklut í menningini av deildini.

Arbeiðsuppgávurnar fevna m.a. um:

Vegleiðing um tænastur okkara
Ordramóttøku
Telefonavgreiðslu
Samskipan av rutum
Skráseting av uppgávum
Fakturering
Annað skrivstovuarbeiði

https://irf.fo/storv/starvsfolk-til-kundataenastuna-hja-irf/


Vit vænta, at tú:

hevur viðkomandi ástøðiliga útbúgving innan logistik, flutning, skrivstovu, fyrisiting, e.l.
hevur góðar telduførleikar og hevur lætt við at seta teg inn í nýggjar skipanir
ert tænastusinnað/ur og tosar væl við kundar
dugir væl at orða teg á føroyskum

Vit bjóða

Vit bjóða tær ein spennandi gerandisdag, sum tú fært møguleika at seta tín dám á. Tú
verður partur av stórari fyritøku, sum hevur víðfevnandi virksemi kring allar Føroyar.
Starvsfólkahópurin hjá okkum telur umleið 100 starvsfólk, og vit eru errin av hesum
starvsfólkunum, sum lyfta eina uppgávu av stórum samfelagsligum og umhvørvisligum
týdningi.

Setanarviðurskifti
Talan er um eitt fulltíðarstarv at byrja í desember ella januar. Starvstaðurin er á
høvðusskrivstovuni á Hagaleiti í Leirvík. Starvið er lønt sambært sáttmála millum
Kommunala Arbeiðsgevarafelagið og Starvsfelagið.

Umsóknarfreist

Freistin at søkja er í seinasta lagi hósdagin 19. november 2026. 

Um tú vilt vita meira um starvið ert tú vælkomin at venda tær til Duritu Toftegaard, leiðara
á tlf. 234223.

Søk starvið HER.

Um IRF

IRF er ein interkommunalur felagsskapur, ið árliga tekur ímóti og viðger umleið 38.000 tons
av burturkasti. IRF skal virka fyri, at vit kunnu lata komandi ættarliðum Føroyar betri og
burðardyggari. Ístaðin fyri at brenna virðismikið tilfeingið, sum kundi verið endurvunnið,
strembar IRF eftir at gera ein mun í arbeiðinum móti einum grønari ringbúskapi, har alsamt
meira verður endurvunnið heldur enn brent ella tyrvt – umhvørvinum og okkum øllum at
frama.

Umhvørvispolitikkurin hjá IRF er grundaður á heimsmálini hjá ST fyri burðardygga
menning. Umhvørvispolitikkurin útgreinar kós felagsins í arbeiðinum fram ímóti at gera
Føroyar reinari og burðardyggari. Vit hava í ár, sum fyrsti føroyski renovatiónsfelagsskapur

https://irf.totalview.cloud/Recruitment/Application/Index/28


nakrantíð, vunnið viðurkenda heiðurin “Verdensmålsprisen 2026” hjá Cirkulær fyri okkara
arbeiði við verkætlanina “Tað sum eftir er”. Les meira um umhvørvispolitikk okkara á
www.irf.fo

http://www.irf.fo

